
ՙ       ՚                       2014 թվականի N       -Ն
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ 25-Ի N 1554-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ
 Հայաuտանի Հանրապետության կառավարությունը որոշում է.
1. Հայաuտանի Հանրապետության կառավարության 2008 թվականի դեկտեմբերի 25-ի <<Հայաստանի Հանրապետության պաշտպանության նախարարության, Հայաստանի Հանրապետության զինված ուժերի գլխավոր շտաբի, Հայաստանի Հանրապետության պաշտպանության նախարարության նյութատեխնիկական ապահովման դեպարտամենտի և Հայաստանի Հանրապետության պաշտպանության նախարարության քննչական ծառայության կանոնադրություններն ու կառուցվածքները հաստատելու, ինչպես նաև <<Հայաստանի Հանրապետության պաշտպանության նախարարության աշխատակազմ>> պետական կառավարչական հիմնարկ, Հայաստանի Հանրապետության պաշտպանության նախարարության նյութատեխնիկական ապահովման դեպարտամենտ և Հայաստանի Հանրապետության պաշտպանության նախարարության քննչական ծառայություն ստեղծելու մասին>> N 1554-Ն որոշման մեջ`
1) վերնագրում <<և Հայաստանի Հանրապետության պաշտպանության նախարարության քննչական ծառայության>> ու <<և Հայաստանի Հանրապետության պաշտպանության նախարարության քննչական ծառայություն>> բառերը հանել,

2) ուժը կորցրած ճանաչել 1-ին կետի 7-րդ և 8-րդ ենթակետերը,
3) 2-րդ կետում <<և Հայաստանի Հանրապետության պաշտպանության նախարարության քննչական ծառայություն>> բառերը հանել,

4)  N 1 հավելվածի 6-րդ կետի 10-րդ ենթակետում և 7-րդ կետի 24-րդ ենթակետում <<նախաքննության և>> բառերը հանել,

5)  N 2 հավելվածի 2-րդ գլխում <<Քննչական ծառայություն>> բառերը հանել,

6)  N 6 հավելվածում <<Տնտեսագիտական վերլուծության և գնումների փաստաթղթերի ձևակերպման վարչություն>> բառերը փոխարինել <<Գնումների փաստաթղթերի ձևակերպման վարչություն>> բառերով,

7) ուժը կորցրած ճանաչել N 7 և N 8 հավելվածները: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաuտանի Հանրապետության կառավարության 2008 թվականի դեկտեմբերի 25-ի N 1554-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման

Որոշման նախագծի ընդունումը պայմանավորված է այն հանգամանքով, որ "Հայաստանի Հանրապետության քննչական կոմտեի մասին" ՀՀ օրենքի պահանջների համաձայն ՀՀ քննչական կոմտեի համակարգում ներառվում է զինվորական քննչական գլխավոր վարչությունը և կայազորային քննչական բաժինները, որը ձևավորվելու է ՀՀ պաշտպանության նախարարության քննչական ծառայության հենքի վրա: Այդ կապակցությամբ անհրաժեշտություն է առաջացել ՀՀ կառավարության 25.12.2008թ. N 1554-Ն որոշման մեջ ուժը կորցրած ճանաչել ՀՀ ՊՆ քննչական ծառայության գործունեությունը կանոնակարգող դրույթները:

Միաժամանակ, ՀՀ կառավարության 2011թ. փետրվարի 10-ի N 168-Ն որոշման մեջ ՀՀ կառավարության 18.04.13 թիվ 372-Ն որոշմամբ կատարված փոփոխությունների և լրացումների արդյունքում  որոշմամբ հաստատված կարգի 35.1-րդ կետի համաձայն պատասխանատու ստորաբաժանումների վրա դրվեց համապատասխան շուկաների և իրականացվելիք գնումների շուկայական գների ուսումնասիրության գործառույթը, որը մինչև նշված փոփոխության կատարումն իրականացվում էր ՀՀ ՊՆ նյութատեխնիկական դեպարտամենտի տնտեսագիտական վերլուծության և գնումների փաստաթղթավորման վարչությունը: Արդյունքում նշված վարչության կողմից տնտեսագիտական վերլուծության իրականացման անհրաժեշտությունը վերացել է, որի կապակցությամբ առաջարկվում է համապատասխան փոփոխություն կատարել նաև վարչության անվանման մեջ:
ՏԵՂԵԿԱՆՔ
<<Հայաuտանի Հանրապետության կառավարության 2008 թվականի դեկտեմբերի 25-ի N 1554-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաuտանի Հանրապետության կառավարության 2008 թվականի դեկտեմբերի 25-ի N 1554-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2014 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:
